
前言

　　予素不知医，常过江西访故人舒公两水，乃识其族子。
驰远天姿高迈人也，其于轩岐家书独有心得之妙，所至无不桴鼓应者。
一日过之，见所作《伤寒集注》，予叩其所以，曰：“仲景《伤寒论》三百九十七法，万法之祖也。
叔和已下诸贤咸宗之，而鲜有发明。
迨西昌喻嘉言出其卓识，阐发玄奥而尚论之，则仲景斯道炳如日星。
奈复有后起诸书各逞所见，以自名家没嘉言之功，叛仲景之旨。
某实患之，乃集是书用以补偏救误，务欲学者不迷于所往也。
”予聆其言而阅其书，集腋成裘，无美不备。
凡所为补救诸家之不逮者，究不外乎古人，亦不泥于古人也。
概准之以理，俾不一者，咸归于一矣。
顾以予之不知者读之而竟无不知之也。
嗟夫，仲景其无患手，嘉言之后有人焉，亦斯道之不容泯也。
爰许之序而未即序者六七载。
今乾隆己巳秋，乞假归里省母，道经江西，驰远来舟索序，因令付梓以公海內，固足以宣扬仲景，翊
赞嘉言，而其补救造化、普惠斯民、功垂不朽者，范文正公之所以拟良相也欤。

内容概要

本书十卷、附五卷，清&#8226;舒诏编撰，刊于1750年。
作者为喻嘉言再传弟子，于《伤寒论》注家中推崇喻氏《尚论篇》，但又认为“其间遗义尚多”，遂
以此书为基础，“参考百家，征以症治”（见自序）予以补订集注，除融汇前贤论述之精要以外，论
述了舒氏本人及其门弟子的一些学术见解，本书还补充《伤寒论》113方方论，将原方列于条文之下，
阐析立方之旨、命名之义及药物性能。
书刊行后，舒氏两次重订，后世流通本为清乾隆二十五年（1760）自刻本和1770年《再重订伤寒集注
》。
现存十九种清刻本。

作者简介

舒驰远，清代伤寒名家，为喻嘉言再传弟子，于《伤寒论》注家中推崇喻氏《尚论篇》，但又认为“
其间遗义尚多”，遂以此书为基础。

章节摘录

　　舒驰远伤寒集注之卷二　　太阳中篇　　喻嘉言曰：上篇风伤卫之证，用桂枝汤驱风者，乃是不
欲扰动其营也。
不扰其营，但治其卫，常有不及之弊。
不及则邪不尽去，势必传入于里，故篇中两解表里之法居多。
此篇寒伤营之证，用麻黄汤驱寒者，乃亟驱其邪，尽从外出，不使停留之法，常有太过之弊。
太过则未免因邪伤正，而虚候易生。
设有余邪不尽者，多未敢再汗，但可和其营卫，或俟其津回，自然得汗，故两解表里之法差少。
其误下之证，亦不比上篇之阳邪多变。
但发汗之后，其人津液已虚，更加误下，则津液重虚，所以或邪少虚多而伤其阳，或邪盛热炽而伤其
阴，源同流异，各造其偏。
以故治法亦错出不一，必先会其大意，然后一展卷而了然于心目也。
　　（一）太阳病，或已发热，或未发热，必恶寒，体重，呕逆，脉阴阳俱紧者，名曰伤寒。
原文　　喻嘉言曰：或未发热者，寒邪初入，尚未郁而为热也。
　　诏按：体重呕逆四字可疑。
体重者，里阴证也；呕逆者，寒饮上僭也。
二证皆不可发汗，且非太阳的对必有之证，或与太阳兼见者有之，未可云必也。
　　（二）太阳病，头痛，发热，身疼，腰痛，骨节疼痛，恶风，无汗而喘者，麻黄汤主之。

